
LOG 

um breyting á lögum nr. 78 23. desember 1980, um jöfnunargjald, 

með áorðnum breytingum. 

Forseti ÍstanDs 
gjörir kunnugt: Að Alþingi hefur fallist á lög þessi og ég staðfest þau með samþykki mínu: 

1. gr. 

Í stað 1. málsl. 1. mgr. 1. gr. laganna, sbr. 5. gr. laga nr. 51 29. maí 1989, um ráðstaf- 

anir vegna kjarasamninga, komi tveir nýir málsliðir er orðast svo: 

Greiða skal í ríkissjóð jöfnunargjald af öllum innfluttum vörum sem tollar hafa verið 

lækkaðir eða felldir niður af vegna aðildar Íslands að Fríverslunarsamtökum Evrópu (EFTA) 

og fríverslunarsamnings Íslands við Evrópubandalagið. Gjaldið skal vera 4% frá 1. janúar 
til 1. september 1991 og 3% frá 1. september til 31. desember 1991. 

2. gr. 

Frá og með 1. janúar 1992 falla lög nr. 78/1980, um jöfnunargjald, með áorðnum breyt- 

ingum, úr gildi. 

3. gr. 
Lög þessi taka gildi 1. Janúar 1991. 

Gjört í Reykjavík, 27. desember 1990. 

Vigdís Finnbogadóttir. 

(L.S.)   

Olafur Ragnar Grímsson. 

LOG 

um ráðstafanir vegna kjarasamninga. 

Forseti ÍsLanns 
gjörir kunnugt: Að Alþingi hefur fallist á lög þessi og ég staðfest þau með samþykki mínu: 

I. gr. 

Í stað orðanna „16. nóvember“ í 17. gr. laga nr. 119/1989, um breyting á lögum nr. 

50/1988, um virðisaukaskatt, með áorðnum breytingum, komi: |. september. 

2. gr. 

3. málsl. 2. mgr. 42. gr. laga nr. 50/1988, um virðisaukaskatt, með síðari breytingum, 

orðist svo: 

Jafnframt skal endurgreiða eigendum íbúðarhúsnæðis virðisaukaskatt sem þeir hafa 

greitt af vinnu manna við endurbætur eða viðhald þess.


